
				এই পাতাটির মুদ্রণ সংশোধন করা প্রয়োজন। 
ভারতচন্দ্র
ভারত বিংশতি বৎসর বয়সে গৃহে প্রত্যাগমন করিলে, আত্মীয় স্বজনেরা ইহার বিদ্যার পরিচয় পাইয়া অতি আহলাদিত হইলেন। এই সময়ে পৈতৃক সম্পত্তি উদ্ধারের জন্ত, ভারত বদ্ধমান রাজধানীতে প্রেরিত হন । রাজদরবারে প্রথম কৃতকাৰ্য্য হইয়াছিলেন। কিন্তু নিয়মিতরূপে খাজান দিতে অসমর্থ হইলে, রাজসরকার বিষয় খাস করেন । তাহাতে ভারত আপত্তি উত্থাপন করিয়া, চক্রান্তে কারারুদ্ধ হন। পরে পলায়ন পুৰ্ব্বক কটকে মহারাট্টার দিগের আশ্রয় গ্রহণ করেন। কটকে বৈষ্ণব সম্প্রদায়ভুক্ত হইয়া শ্ৰীমদ্ভাগবত গ্রন্থাদি অধ্যয়ন করেন। ইনি সন্ন্যাসীর বেশে বৈষ্ণবদিগের সঙ্গে বৃন্দাবন ষাত্রা, করেন । এইবেশে কৃষ্ণনগরে উপস্থিত হইলে, আত্মীয় স্বজনেরা অনেক চেষ্টায় ইহঁাকে পুনরায় গৃহাশ্রমে আনয়ন করেন।
তৎপরে ফরাস ডাঙ্গায় দেওয়ান ইন্দ্রনারায়ণ চৌধুরীর নিকট উপস্থিত হইয়া প্রতিপালিত হইতে প্রার্থনা করেন। চৌধুরী মহাশয় ইহার বিদ্যাবুদ্ধির পরিচয় পাইয়া সম্মান করিলেন । রাজা কৃষ্ণচন্দ্র এই সময় অর্থের জন্ত ইন্দ্র নারায়ণের নিকট আগমন করিয়া,
অনুরুদ্ধ হইয়া ইহাকে কৃষ্ণনগর
১০৭ ]
দুষ্ট লোকের
ভাস্করাচার্য্য
লইয়া যান। মাসিক চল্লিশ টাকা ভারতের বৃত্তি নিৰ্দ্ধারিত হইল । ইনি কবিতা রচনা করিয়া রাজসভায় পাঠ করিতেন। রাজার আদেশে “অন্নদা মঙ্গল” রচনা · করেন এবং বৰ্দ্ধমান রাজার প্রতি বিরাগহেতু বিদ্যাসুন্দর রচনা করিয়া কৌশলে তাহার সহিত সংযুক্ত করেন। মহারাজ কৃষ্ণচন্দ্র ইহাকে *গুণাকর” উপাধি প্রদান করেন। গুণাকর মূলাজোড়ে নিষ্কর ভূমি প্রাপ্ত হন। ইনি তথায় সপরিবারে বাস করিতে লাগিলেন । ১৬৮২ শকে আটচল্লিশ বৎসর বয়সে ভারতচন্দ্র মানবলীলা ' সম্বরণ করেন ।
পদলালিত্যে, শব্দযোজনায়, এবং সরল ভাষার অবতারণায় ভারত
চন্দ্র অদ্বিতীয় । ইনি বঙ্গভাষায় . বিবিধ ছন্দ প্রথমে প্রচারিত করেন।
ভারবি—বিখ্যাত কবি। ইনি প্রসিদ্ধ
কিরতার্জনীয় গ্রন্থের প্রণেতা।
ভাস্করাচাৰ্য্য-প্রসিদ্ধ গণিত
শাস্ত্রজ্ঞ। ইনি দাক্ষিণাত্যের অন্তর্গত
বীজ্জলবীড় নামক গ্রামে অনুমান
১০৩৬ শকাব্দে জন্ম গ্রহণ করেন। ইহঁর পিতার নাম মহেশ দৈবজ্ঞ । , ছত্রিশ বৎসর বয়সে ভাস্কর সিদ্ধান্ত শিরোমণি” নামক গ্রন্থ প্রণয়ন করেন । এই পুস্তকের প্রথম অধ্যায়ে লীলাবতী নামে পাটীগণিত

